
Mangga kita sami ngunjukaken raos syukur dhateng Allah subhanahu
wataala ingkang sampun paring pinten-pinten kanikmatan, peparing

lan anugerah dhumateng kita sedaya. Langkung-langkung nikmat dien
Iman lan Islam, kita sedaya sami nyadong mugi saged istigomah ingkang
akhiripun saged pejah husnul khotimah.

Shalawat lan salam mugi tansah katetepan dhumateng junjungan kita
Rasulullah Muhammad shallallahu ‘alaihi wasallam ingkang sampun paring
pitedah nun inggih margi Islam ingkang sempurna. Amin

Mangga, kita sami tansah usaha ningkataken raos tagwa dhumateng Allah
subhanahu wata'ala kanthi netepi perintah-perintahipun lan nebihi sedaya
awisan-awisanipun.

Allah Ta'ala paring pangandikan,

“He para wong Mukmin kabeh, sira padha wedia ing Allah kalawan sajatining
wedi, lan sira aja padha mati, kajaba mati Islam.” (QS. Ali Imran: 102)

Jamaah shalat Jumat ingkang dirahmati Allah

Kantun sekedhap malih wulan Ramadhan badhe ndatengi kita sedaya.
Wulan ingkang mulya, wulan ingkang dipun ajeng-ajeng tiyang-tiyang
beriman. Ing wulan punika kita saged ngempalaken ganjaran ingkang
langkung kathah kanthi wekdal ingkang naming singkat sahingga saget
pikantuk kedudukan ingkang mulya ing ngarsanipun Allah subhanahu
wataala.

Mila sakmestinipun kitho kedah cawis-cawis kangge ngadepi kewajiban
nindakaken siyam wonten ing wulan Ramadhan samangkeh kranten
menika satunggaling karunia Allah dhateng tiyang Islam.

Allah subhanahu wata'ala pering pangandikan,

< P . s & 0o ex . ) ¢ ) RS

CoS _oh |ds s0 s LA Moz S 0% . g v e

O3 & Y 3 1505als Gl axsty g bl Loty 5
:



www.dakwah.id

“Dhawuha sira Muhammad: Tumurun ing Quran iku yekti kalawan
kanugrahane Allah, lan RahmaTe, jalaran saka iku sira padha bungaha lan
hiya iku kang luwih becik tinimbang barang kang padha dikumpulake.” (QS.
Ydnus: 58)

Jiwa lan manah kita kedah dipun siapaken, jalaran mboten sekedik umat
Islam ingkang nampi kewajiban ing wulan Ramadhan menika mboten
nggadahi persiapan sahingga manahipun mboten rumaos bingah

saha ridha lan remen nindakaken kewajiban saking ngarsanipun Allah
subhanahu wataala. Kita pirsani bilih para Ulama lan tiyang shalih sanget-
sanget kangen kalian wulan Ramadhan.

Ma’la bin al-Fadhl ngucap,

“Para sahabatipun kanjeng Nabi tansah ndonga dhateng Allah wiwit 6
sasi sak derangipun supaya saget pepanggihan Ramadhan lan tansah
ndonga dhateng Allah sakwise rampung Ramadhan 6 sasi sakbare supaya
amalanipun dipun tampi dening Allah subhanahu wataala.” (Lathaif al-

Maarif, Ibnu Rajab, 148)

Jamaah shalat Jumat ingkang dirahmati Allah

Saklajeng napa kemawon bekale kangge ngadhepi wulan Ramadhan kang
kathah rahmat lan maghfirah saking ngarsane Allah subhanahu wata'ala?
Kirang langkung wonten tiga tumindak utawi amalan kangge menika.

Setunggal: Ningakaten Iman

Para jamaah, iman menika kahanane saget mundak utawi tambah lan
saget ugi mudun utawi suda. Tambahe iman disebapaken tambahe
ketaatan lan ningkate keshalihan tiyang, mekaten ugi sudane iman
disebapaken sudana ketaatan lan tambahe kemaksiatan.

Kondisi iman menika kayadene pakaian, kang saget lawas, saget rusak lan

amoh pramila kedah tansah dianyari.

Rasulullah shallallahu ‘alaihi wasallam paring dawuh,

“Saktemene Iman ana njero ati sira kabeh bisa amoh kayadene amohe
klambi, mula padha nyuwun marang ngarsane Allah supaya tansah
handandani iman ana ing njero ati sira kabeh.” (HR. Ath-Thabarani, Mu’jam
al-Kabir No. 14668)

Siyam menika ibadah kang abot, mboten bakal saget dilakoni tiyang
kang mboten nggadhahi iman ana ing njero ati. Awit saking menika Allah
tansah nyeru lan ndhawuhaken naming dhateng tiyang iman.

Allah subhanahu wata'ala ngendikakaken,

“He para wong Mu’'min, sira padha diwajibake ibadah shiyam, kaya kang

wus diwajibake tumrap wong-wong biyen sadurungira, supaya sira tambah-
tambah anggone tagwa.” (QS. Al-Bagarah: 183)

Kanthi ayat menika tiyang munafiqg, kafir, lan musyrik ora bakal bisa mikul
kewajiban ngibadah siyam kang awrat menika.

Pripun carane kita ndandani lan nganyari iman? Inggih menika kanthi
ngathah-ngathahi ibadah, dzikir, lan sanese. Rasulullah shallallahu ‘alaihi
wasallam paring sabda,

“Sira padha anyarana iman! sahabat tanglet, Dospundi caranipun kita ngnyari

iman duh Rasulullah? Rasulullah dawuh, Akeh-akehana anggonmu ngucap
Laa Illaaha Illallah.” (HR.Ahmad No. 8710)

Jamaah shalat Jumat ingkang dirahmati Allah

Kalih: Tansah Ndedonga

Donga menika ibadah kang penting wonten ing agami Islam, malahan
diarani inti ibadah nggih menika doa. Ora ana ibadah kang ora ana ing
sak njerone ibadah kuwi mau amalan donga.

Allah subhanahu wata'ala ndhawuhaken dhateng para Nabi ingkang
magamipun sampun celak kaliyan Allah supados tansah ndonga, napa
melih kita sedaya.

Allah paring pangandikan,

“Allah Pangeran/ra kabeh wus ngandlka: Sira padha nyenyuwuna marang
ingsun, Ingsun kapareng nyembadadi marang sira. Sanyata wong-wong kang
padha gumedhe suthik ibadah marang Ingsun iku bakal padha lumebu ing
Nereka Jahannam tur padha ina.” (QS. Al-Mu'min: 60)

Ayat wonten inggil cetho lan jelas nggambaraken bilih sak sintena kang
ninggal doa menika badhe dikwestanan mutakabbir (wong kang gumedhe
utawi sombong). Lan gumedhe iku panggonane ana ing neraka.

Allah menika Dzat kang celak kalih hamba-Ne, tentu bakal mirengake
napa mawon kang dados penjaluke tiyang kang nyuwun.

Allah subhanahu wata'ala paring pangandikan,

“Lan menawa kawulaningsun padha pitakon marang sira Muhammad saka
Sariraningsun mangka jawaben, Ingsun iku cerak banget. Ingsun minangkani
panuwunw wong kang padha nenuwun marang Ingsun. Mangka supaya
padha nyandikanana netepi dhawuhingsun, lan padha imana marang Ingsun

muga-muga dheweke padha tetep ana ing kabeneran.” (QS. Al-Bagarah: 186)

Saklajeng donga kang dipun ajaraken para salaf inggih punika kayadene
kang disebutaken Yahya bin Katsir,

“Ya Allah, paringana kawula slamet saget pepanggihan wulan Ramadhan,

lan paringana slamet kangge wulan Ramadhan saget ndugeni kawula lan
Panjenengan tampi sedaya amal kawula.” (Lathaif al-Ma‘arif, Ibnu Rajab, 148)

Tiga: Ngertosi Ilmunipun

Ilmu lan kaweruh pangertosan punika minangka tanda kamulyaning
manungsa tinimbang makhluk sanes, lan inggih karana ilmu punika
berhak dipun taati lan dipun hormati.

Tiyang ingkang berhasil gesangipun wonten ing bidang menapa
kemawon, antawisipun inggih jalaran kaweruh lan ilmunipun ingkang
cekap kepara mumpuni. Wonten babagan nindakaken ibadah siyam kita
ugi kedah nyawisaken ilmune.

I[lmu babagan siyam antawise ilmu ngertosi napa maknane siyam,
masyru’iyyah utawi dalil dawuhe siyam, sinten mawon kang diwajibake
siyam, napa mawon rukune siyam, sunnah-sunnah, makruh-makruh,
kang mbatalake siyam, sinten tiyang sing angsal mboten siyam lan napa
gantine. Lajeng napa mawon ilmu-ilmu babagan siyam.

Jamaah shalat Jumat ingkang dirahmati Allah

Mekaten materi khutbah Jumat ingkang saget kawula sampekaken, mugio
saget dados pitutur kang manfaat lan nasehat kang minulya kagem
khotib pribadi lan jamaah samudayanipun.

